
Annotatsiya. Ushbu maqolada so‘'nggi yillarda mamlakatimizda, jumladan, Surxondaryo viloyatida sogligni
saqglash sohasidagi islohotlarning borishi, viloyatdagi tibbiyot muassasalarining moddiy-texnik ta’'minotidagi
o‘zgarishlar hamda viloyat sog'ligni saqlash sohasining yangi tizimga o‘tilishi yoritilgan.

Kirish. Yangi O‘zbekiston sharoitida inson qadri va salomatligi yo‘lida amalga
oshirilayotgan keng ko‘lamli islohotlar asosida tibbiyot tizimida ham ulkan o‘zgarishlar amalga
oshirildi. Surxondaryo viloyat sog‘ligni saqlash tizimi ham tamomila yangi bosqichga qadam
qo‘ydi. Jamiyatda inson qadrni uluglanishi hamda pandemiya davri saboqlaridan olingan
xulosalar asosida tibbiyot tizimi tubdan isloh qilishga kirishildi. Shu asosda yurtimizda
ixtisoslashgan tibbiyotni rivojlantirish borasida muhim qadamlar tashlandi. Shu asosda
mamlakatimizda aholiga birlamchi tibbiy sanitariya yordami ko‘rsatishning sifati,
samaradorligi va ommabopligini oshirish hamda tibbiyot xodimlarining jamiyatdagi o‘rni
maqomini kuchaytirishga erishildi.

Adabiyotlar tahlili va metodologiya. Mamlakatimizda sog‘ligni saqlash tizimi tarixiga
doir bir qator ilmiy magqolalar va boshqa ishlar nashr etilgan. Bunda ayniqgsa, B.Umrzoqov,
A.Qodirov, N.Xo‘jayev, Sh.Iskandarova va G.E.Mo‘minovalarning izlanishlari diqqatga
sazovordir. Mustaqillik yillarida sog‘ligni saqlash tizimini o‘rganishga bag‘ishlangan bir gator
dissertatsiya ishlari ham himoya qilindi. G.E.Mo‘minova, M.D.Maxsumov, N.F.Rasulov,

S.ADjumanov, O.R.Ochilova, AXujanazarov  kabilarning dissertatsiya ishlari shular
jumlasidandir.

Magolada umumiy qabul qilingan metodlar - xolislik, tarixiy tahlil, qiyosiy-mantiqiy
tahlil, xronologik ketma-ketlik, xolislik tamoyillari asosida yangi O‘zbekiston sharoitida
Surxondaryo viloyatida sog‘ligni saqlash sohasidagi o‘zgarishlar bayon etilgan.

Muhokama va natijalar. O‘zbekiston Respublikasi Prezidenti tomonidan inson
salomatligi muhofaza qilish, tibbiyot muassasalarining moddiy texnika bazasini rivojlantirish
hamda aholiga ko‘rsatilayotgan tibbiy xizmatda soglom raqobatni rivojlantirish, nodavlat
tibbiyot muassasalarning moddiy texnika bazasini mustahkamlashga e’tibor qaratilmoqda.
Xususiy tibbiyotni rivojlantirish va uning moddiy texnika bazasini rivojlantirish maqgsadida
kam foizli kreditlar ajratilishi, bo‘sh turgan binolarni “0” giymatida tadbirkorlarga berilishi, yer
uchastkalarining ajratilishi, ushbu sohaning rivojlanishiga katta yo‘l ochib berdi. Jumladan
O‘zbekiston Respublikasi Prezidentining 2017-yil 23-dekabrdagi “Xususiy tibbiyot
tashkilotlarini yanada rivojlantirish bo‘yicha qo‘shimcha shart-sharoitlarini yaratish
to‘g'risida”gi PQ-3450-sonli qaroriga asosan 2 mln. kredit hisobiga 200 dan ortiq yuqori
texnologiyali zamonaviy tibbiy apparaturalar keltirildi [1].

Tibbiyotning rivojlanishida malakali kadrlarning o‘rni beqiyosdir. Jumladan xususiy
klinikalarda faoliyat olib borayotgan 23 nafar mutaxassislar Hindiston, Turkiya, Rossiya va
Janubiy Koreya singari mamlakatlarda endoxirurgiya, neyroxirurgiya, onkologiya, urologiya
yo‘nalishlarida malakalarini oshirib kelishdi. Buning zamirida viloyat aholisining Respublika
poytaxtiga yoki chet ellarga chiqish ehtiyojini kamaytirmoqda, hamda davlat tibbiyot
muassasalariga tushayotgan jami tibbiy xizmatlar yuklamasining 50-60 foizi, diagnostika
ishlarining 75 foizlik ulushi xususiy tibbiyot muassasalari zimmasiga to‘g‘ri kelmoqda [2].

Ahamiyatli tomoni mamlakatimiz Prezidentining 2017-yil 1-apreldagi PQ-2863 sonli
qaroriga muvofiq xususiy klinikalarning soliq imtiyozlaridan tejalgan mablagi aholining
himoyaga muhtoj gatlamiga bepul tibbiy xizmatlar ko‘rsatishga yo‘naltirishi belgilanishi
sababli, aholining ushbu qatlamiga ham belgilangan tartib asosida malakali tibbiy xizmatlar
ko‘rsatib kelinmoqda.

2018-yilda Qumgqo‘rg'on tumanidagi “Mehrigiyo medmex” (Hindiston) qo‘shma
korxonasi, 2019-yilda “Alles Sagliq Gpoup” MCh] (Turkiya) Termiz shahrida 2,5 mln. AQSh
dollarlik investitsiya jalb qilish hisobiga zamonaviy innovatsion texnologiyali apparatura bilan
jihozlangan laboratoriya yo‘nalishida, (3 nafar xorijiy mutaxassis, 22 nafar mahalliy xodimlar),
2020-yildan “Avisenna International Hospital” (Afg‘oniston) qo‘shma korxonalari faoliyat olib
borishmoqda [3]. Viloyatdagi yirik xususiy diagnostika va davolash markazlariga xorijiy
mamlakatlar fugarolari ham murojaat qilishib tibbiy xizmatlardan bahramand bo‘lishmoqda,
jumladan 2018-yil davomida 558 nafar, 2019-yilda 647 nafar, 2020-yilda 401 nafar chet el
fuqarosiga xususiy klinikalar tomonidan tibbiy xizmatlar ko‘rsatilgan [3].

Viloyat aholisiga 34 ta tibbiyot muassasalari statsionar xizmat ko‘rsatadi. Ularda jami
7 711 ta o'rin mavjud bo‘lib, ularning 7 039 tasi (91,3 foiz) budjet o‘rinlarni tashkil etadi, jami
o‘rinlarda 324 748 nafar (jumladan budjet o‘rinlarida 310085 nafar) bemorlar davolangan.
Statsionarlardagi budjet o‘rinlarda 2019-yilda 52 281 ta 2020-yilda esa 42 693 ta jarrohlik
amaliyotlari o‘tkazilgan. Ularda 3255,0 shtat ajratilgan bo‘lib, ta’'minot 2842,0 ya’'ni 87,9 foizni
tashkil etadi [3].

Prezidentning tashabbusi bilan Surxondaryo viloyatiga Respublika markazidagi
klinikalarida faoliyat olib borgan olim va malakali mutaxassislarning viloyatimizga rahbar
sifatida yuborilgan 11 nafar yuqori malakali shifokorlar tomonidan bir gator ijobiy ishlar
amalga oshirildi.

Respublika ixtisoslashtirilgan onkologiya va radiologiya ilmiy amaliy tibbiyot markazi
Termiz filialida ko‘ks oralig‘i va o‘pka sohasidagi o‘smalarning jarrohlik amaliyotini o‘tkazish,
Viloyat ftiziatriya va pul’'monologiya markazida umurtqa sili kasalliklarini ilg‘or texnik jarrohlik
yo‘li bilan davolash hamda Respublika ixtisoslashtirilgan ko‘z mikroxirurgiyasi ilmiy amaliy
tibbiyot markazi Termiz filialida katarakta kasalligini davolashning “oltin standarti”
fakoemulsifikatsiya usuli bilan davolash yo‘lga qo‘yildi. Viloyat ko‘p tarmogqli tibbiyot
markazida KFB tomonidan jami 7 mlr 960 mln. 168 ming so‘mlik 86 turdagi tibbiy
apparaturalar keltirildi.

Respublika onkologiya va radiologiya ilmiy amaliy tibbiyot markazi Surxondaryo
filialiga 590,0 ming dollarlik Gamma-terapevtik radioterapiya apparati keltirilishi hisobiga
100ga yaqin bemorlarning Respublika markazi va Buxoro viloyatlariga gatnovi yakun yasaldi.
Ushbu yuqori texnologiyali apparatning uzluksiz ishlashini ta’'minlash maqsadida 2 nafar
mutaxassislar Belarusiyada 1 nafari esa Avstriya davlatida o‘z malakalarini oshirib kelishdi. Shu
bilan bir qatorda IFA analizatori, UZI, ragamli rentgen, endoskopiya va digitayzer kabi
apparatlar keltirilib, muassasaning moddiy texnika bazasi mustahkamlandi.

Viloyatda ijtimoiy soha Kkasalliklarini davolash hamda profilaktikasi bilan
shug‘ullanadigan muassasalarning moddiy texnika bazasi yildan yilga yaxshilanib bordi.
Jumladan viloyat ftiziatriya va pul’'monologiya markaziga oxirgi 2-yilda 64,7 mlrd. so‘mlik
tibbiy apparaturalar jumladan 1 dona bioximik analizator, 1 dona kislorod konsentratori,
2 dona mikroskop Frimo star ILED-1, 1 dona avtoklav 1 dona ko‘p funksional monitor, 1 dona
yuqori chastotali xirurgik apparat, 13 dona pul’soksimetrlar kabi apparatlar keltirildi. Shu bilan
bir qatorda mahalliy budjet hisobidan 400,0 mIn. so‘mlik ta’'mirlash ishlari amalga oshirilib,
1,7 mlrd. so‘m mablag’ hisobiga laboratoriya binosi qurildi hamda 395 mln. so‘mga 1 dona
maxsus assenizatsion avtomobil xarid qilindi [4].

Viloyatda tuberkulyoz mikobakteriyalarning ikkinchi gator dorilarga (ftorxinolon va
aminoglikozidlar) sezgirligini aniqlash maqsadida MGIT laborator tibbiy apparati o‘rnatildi, bu
0z navbatida patologik materiallarni Respublika ixtisoslashtirilgan ftiziatriya va
pulmonologiya ilmiy amaliy tibbiyot markaziga yuborishning va natijasini uzoq muddat
davomida kutish kabi qiyinchiliklarning oldi olindi. Buning zamirida 2018-yilda 947 ta sil
kasalligi aniglangan bo‘lib, 100 ming aholiga nisbatan kasallanish 36,1 ni tashkil gilgan, o‘tgan
2017-yilga nisbatan 1,7 promilliga kamaygan. 2020-yilda esa 655 nafar sil kasalligi aniqlangan
bo‘lib, 100 ming aholiga nisbatan kasallanish 24,6 ni tashkil qilgan, etgan bu esa 2018-yilga
nisbatan 11,5 promilliga kamaygan [4, 30-34-varaq].

Tibbiyot xodimlarining izlanishlari hisobiga oxirgi yillarda yangi innovatsion
texnologiyali “Umurtqalar tanasini nekroektomiyasi, orqa miyani dekompressiyasi, titan
piromesh setka va autosuyak bilan spondilodezlash” bilan 172 nafar bemorda hamda “Son-
chanoq va tizza bo‘g‘imlariga total endoprotezlash” tashxisi bilan 15 nafar bemorda jarrohlik
amaliyotlari yo‘lga quyildi. Bu 0z navbatida bemorlarning Respublika markaziga qatnovining
oldi olindi. Zamonaviy MGIT laborator tibbiy apparati 2019-yilda viloyat markaziga o‘rnatildi,

tuberkulez mikobakteriyalarning ikkinchi qator dorilarga (ftorxinolon va aminoglikozidlar)
sezgirligini aniqlash imkoniyati yaratildi.

O‘zbekiston Respublikasi Prezidenti Sh.M.Mirziyoyevning Surxondaryo viloyatiga har
bir tashrifi davomida viloyat aholisining sog‘lig‘ini muhofaza qilish, davolash-profilaktika
muassasalarining moddiy texnika bazasini mustahkamlash masalalariga alohida e’tibor
qaratilgan. 2017-2020-yillar davomidagi to‘rt marotaba amalga oshirilgan tashrifida sog'ligni
saglash sohasi bo‘yicha jami 41 ta topshiriglar berilgan. Jumladan aholiga ko‘rsatilayotgan
ixtisoslashtirilgan xizmatni yanada rivojlantirish maqgsadida 2017-yil 10-11-fevral kunlari
Surxondaryo viloyatiga tashrifida viloyat perinatal markazi negizida Respublika
ixtisoslashtirilgan ko‘z mikroxirurgiya ilmiy amaliy tibbiyot markazi Termiz filialini tashkil
etish topshirig‘i berilib investitsiya dastur doirasida 7,5 mlrd. so‘'m mablag’ ajratilib to‘liq
rekonstruksiyadan chiqarildi hamda sog‘ligni saqlash vazirligining N2 630 sonli buyrug‘i va
Termiz shahar hokimining Q-57-sonli qaroriga asosan 2019-yilning yanvar oyidan 70 o‘rinli
Respublika ixtisoslashtirilgan ko‘z mikroxirurgiya ilmiy amaliy tibbiyot markazi Termiz filiali
tashkil etildi.

Ushbu tashrifda olis tuman va qishloqlarga oftalmologik xizmatni yaxshilash maqgsadida
“Mobil oftalmologik poliklinika” tashkil etish topshirig'i ijrosi zamirida Isuzu rusumidagi
avtobus platformasida ushbu mobil poliklinika tashkil etilib, hozirgi kunda viloyatning olis
tuman va qishloglarida tibbiy ko‘riklar tashkil gilingan.

Bemorlarning Respublika markaziga qatnovini kamaytirish maqsadida filialda
teletibbiyot tizimi yaratilib Markaz bilan og'ir va murakkab bemorlarga diagnostika va
davolash masalalarida masofada konsiliumlar tashkil etildi.

Bemorlarga ixtisoslashtirilgan xizmatni yaxshilash, muassasaning moddiy texnika
bazasini mustahkamlash magsadida 2019-yilda 526 ming AQSh dollarga yuqori texnologiyali
tibbiy apparaturalar Kkeltirilishi hisobiga Optik kogerent tomografiya, Ultratovushli
biomikroskopiya, Ultratovushli diagnostika, Kompyuterli perimetriya, Gonioskopiya,
Pnevmotonometriya, Avtorefraktometriya, kuz tubini fundus linza orqali tekshirish o‘tkazilishi
zamirida ambulator tekshirish uchun Toshkent shahriga bemorlarni yuborish 90 foizga
kamaydi [5].

O‘zbekiston Respublikasi Prezidentining 2017-yil 10-fevral kuni Surxondaryo viloyati
hokimligida o‘tkazgan yig‘ilishining (EDO0—21/1-39,16.02.2017 y, 18-son) bayonnomasi
hamda O‘zbekiston Respublikasi Vazirlar Mahkamasining 2017-yil 7-apreldagi 191-sonli
qaroriga asosan Termiz shahridagi sobiq viloyat ko‘z kasalliklari shifoxonasi o‘rnida 17,4 mlrd.
mablag’ hisobiga rekonstuksiya qilinib, qayta qurilgan viloyat perinatal, aholi reproduktiv
salomatlik hamda viloyat “Ona va bola” skrining markazlari tashkil etildi.

Markazning to‘laqonli faoliyat ko‘rsatishi hamda uning moddiy texnika bazasini
mustahkamlash magqsadida yuqori texnologiyali tibbiy apparaturalar bilan jihozlandi.
Markazda neontologiya xizmatini to‘gri tashkil etish hamda tumanlar bilan aloganing
uzviyligini ta’'minlanganligini hisobiga 2016-yilda tirik tug‘ilgan 4 533 nafar chaqaloglardan
muddatidan oldin tug‘ilgan 539 (11,8 foiz) nafari, 2020-yilda esa 3 768 nafar tirik tug‘ilgan
chagaloglardan 867 (23,3 foiz) nafariga markaz chaqaloglar reanimatsiyasi va xasta
chagaloglar bo‘limlarida ixtisoslashgan malakali tibbiy yordam va parvarish ko‘rsatilganligi
sababli go‘daklar o‘limining kamayishiga erishilgan [7].

Viloyat perinatal markazi chaqaloglar bo‘limida tirik tug'ilgan chaqaloqglarning
barchasiga gemorragik kasalliklarning oldini olish uchun “vital K” qo'llanilishi,
1000,0 gramgacha tug'ilgan chaqaloglarning respirator distress sindromini davolash
magqsadida “Kurosurf” dori vositasining ishlatilishi amaliyotga tatbiq qilingan va natijada
1000,0 grammgacha tug‘ilgan chaqaloglardan 2016-yilda 3 nafar, 2017-yil 6 nafar, 2018-yil
6 nafar 2019yilda 7 nafar, 2020-yilda 9 nafari yashab qolgan [8].

O‘zbekiston Respublikasi Prezidentining 2017-yil 10-11-fevral kunlar tashrifida
berilgan topshiriglardan biri “Viloyat bolalar ko‘p tarmoqli tibbiyot markazi uchun qo‘shimcha
bino qurish va zarur tibbiy asbob-uskunalar bilan jihozlash” deb ko‘rsatib o‘tilgan. Hozirgi
kunda viloyat bolalar ko‘p tarmoqli tibbiyot markazning yangi zamonaviy 5 qavatli 17.5 mlrd.
so‘mga bino barpo etilgan [9].

2017-yilga tashrif ijrosi doirasida viloyat ko‘p tarmogqli tibbiyot markazi negizida
40 o‘rinli urologiya va 10 o‘rinli “Sun’iy buyrak” apparati mavjud bo‘lgan gemodializ bo‘limiga
ega Respublika Ixtisoslashtirilgan ilmiy amaliy tibbiyot markazi Surxondaryo filiali tashkil
etilib 2018-yil 14-avgustda ishga tushirildi [10].

Davlat-xususiy sheriklik loyihalari, autsorsing xizmatlarini tashkil qilish bo‘yicha
Surxondaryo viloyati Sog‘ligni saqlash boshgarmasi tomonidan 2020-yilda Davlat-xususiy
sheriklik asosida 6 ta loyiha Sog‘ligni saqlash vazirligiga ko‘rib chigish uchun yuborilgan.
Shundan 2 ta loyiha bo‘yicha bitim tuzilib, ish boshlagan. 3 ta loyiha tayyor holga keltirilib bitim
tuzish arafasida, 46 ta davlat tibbiyot tashkilotlarida autsorsing xizmatlari tashkil etilgan [11].

2021-yilga 3 loyiha: 1.Sherobod tumani, Chorbog’ mahallasi, Xujaikon sanatoriysi
negizida 8,0 mlrd.so‘m investitsiya Kkiritib, tibbiy diagnostika va davolash markazini tashkil
qilish; 2. Denov tumani tibbiyot birlashmasiga garashli Vodiy MFYda, 10 sotix yer ajratilib,
tadbirkor tomonidan 2,5 mlrd. so‘m investitsiya kiritib, tibbiy diagnostika va davolash markazi
tashkil etish; 3.Uzun tumani tibbiyot birlashmasiga qarashli 2 qavatli yuqumli kasalliklar
shifoxonasining eski binosini tadbirkor tomonidan 5,5 mlrd. so‘m investitsiya Kkiritib, tibbiy
diagnostika va davolash markazini tashkil etish bo‘yicha takliflar sog‘ligni saqlash vazirligiga
taqdim etildi [11].

Viloyat ko‘p tarmogqli tibbiyot markazida 2019-2022-yillar oralig‘ida aholiga tibbiy
xizmat sifatini yaxshilash va qo‘shimcha sharoitlar yaratish, zamonaviy murakkab va kam
invaziv davolash diagnostika amaliyotlarini magqgsadida bir gancha ishlar amalga oshirildi.
Jumladan; markazning poliklinika gismida joriy ta’'mirlash o‘tkazilib zamonaviy asbob-
uskunalar bilan (UZD, LOR kombayn, Rentgen apparat) Kkeltirilib ishga tushirildi. KBW
taraqqgiyot banki tomonidan markazni 18 mlrd. so‘mdan ortiq zamonaviy asbob-uskuna va
tibbiy jamlanmalar bilan ta’'minlanishi natijasida markazda diagnostik va davolanish
amaliyotlari sifatini oshirishga imkon tug‘ildi.

O‘zbekiston Respublikasi Prezidentining 2021-yil 4-oktyabrdagi “Xirurgiya xizmatini
transformatsiya qilish, hududlarda jarrohlik amaliyotlari sifatini oshirish va ko‘lamini
kengaytirish chora-tadbirlari to‘grisida”’gi PQ-5254-sonli qarorining 3-ilovasi 18-bandida
markaziy hududiy filiallarini zarur asbob-uskunalar va onlayn rejimda ma’lumotlar uzatish
imkonini beradigan aloga xizmati bilan ta’'minlash topshirig‘i berilgan. Ushbu topshiriqqa
binoan Respublika Moliya vazirligidan 969.0 mln, so‘m Viloyat hokimligidan 969.0 mln, so‘m
jami 1938,0 mln, so‘m mablag’ ajratilib 6 turdagi tibbiy asbob-uskunalar xarid qilindi [12].

Shunday qilib, so‘nggi yillarda sog'ligni saqlash tizimida muhim o‘zgarishlar amalga
oshirildi. Ushbu ishlar zamirida voha ahlining salomatligini saqlash, kelajak avlodni sog‘lom va
barkamol etib tarbiyalash ustuvor vazifa etib belgilangan.

Xulosa. Xulosa tariqasida gayd etish mumkinki, yangi O‘zbekiston g‘oyasining bosh
magqsadi inson qadri va odamlarga munosib turmush sharoitini yaratishdan iborat. Ushbu
mugaddas g'oyani amalga oshishida inson salomatligi muhim o‘rin tutadi. Odamlarning sihat
salomatligini ta’'minlash sog'liqni saqlash tizimini jahon andozalari asosida isloh qilish, tibbiyot
xodimlarini malakasini muntazam ravishda olib borish hamda jahon mamlakatlari meditsina
muassasalari bilan hamkorlikni yo‘lga qo‘yish, shu asosda viloyat sog‘ligni saqlash tizimini
jahon andozalari asosida rekonstruksiya qilish zamonaviy tibbiyot jihozlarini olib kelish,
sohani malakali mutaxassislar bilan ta’'minlash borasida anchagina amaliy ishlar bajarildi.

